
EKIP PONPYE NOUYÓK YO RETOUNEN APRE YO SOT LITE KONT 13,880 KARO TÈ DIFE NAN ETA 

WASHINGTON 

 

Ekip Gad Forè DEC yo, anplwaye ak volontè yo te pase de semèn nan ede metrize dife forè nan 

konplèks Krik Chiwaukum 

 

Gouvènè Andrew M. Cuomo jodia te akeyi retou 20 manm nan ekip ponpye ki te retounen lakay yo ki te 

soti nan Eta Washington pou ede nan metrize dife nan konplèks krik Chiwaukum. Dife nan 13,880 karo 

tè kounye a metrize a 40 pousan e ponpye nan lòt eta yo ap kontinye ede sèvis Forè Etazini pou batay 

kont preske yon milyon karo dife aktif nan nodwès la. 

 

“Mwen remèsye ponpye brav New York sa yo, ki te reponn apèl la epi mete lavi yo annatant pou ede 

rezidan Eta Washington yo nan tan bezwen yo,” Gouvènè Cuomo te deklare. “Sakrifis ak pwofesyonalis fi 

ak gason sa yo san parèy. Mwen fyè pou m akeyi yo lakay yo e mwen rekonesan dèske yo retounen an 

sekirite.”  

 

Ekip la, gen ladan gad forè Depatman Konsèvasyon Anviwonman (DEC), anplwaye ak volontè pou 

metrize dife nan konplèks krik Chiwaukum, ki lokalize andeyò Leavenworth, Washington, pandan de 

semèn ki sot pase yo. Ensidan an te koze pa yon kout zèklè ki te frape. Inisyalman, ekip la te asiyen pou 

ede konbat dife nan Oregon, men yo te jije ke bezwen ki te gen nan Eta Washington lan te pi presan 

kidonk yo te re-afekte ekip la. 

 

“Nou akeyi retou brav fi ak gason sa yo ki te pase dènye de semèn sa yo nan ede metrize gwo dife nan 

forè yo ak pwoteje resous natirèl presye yo,” Komisyonè DEC Joe Martens te deklare. “Tout Nouyòkè yo 

ta dwe fyè de ekip sa a paske yo te demontre kouraj ak konpasyon nan ede lòt moun nan yon tan 

bezwen, e nou rekonesan paske yo retounen san danje.” 

 

Lè ekip New York la te rive nan Washington, te gen apeprè 220 ponpye ak anplwaye sipò ki te afekte a 

dife a, men kantite sa te ogmante a plis pase 650 kòm dife a tap pwopaje. Ekip New York la te ede nan 

kreye liy kontwòl pou metrize dife nan forè yo, retire materyèl sou chemen dife a epi ede avèk 

operasyon diminisyon an. Pandan tan yo a, ekip la te travay nan teren brital e yo te andire chak jou 

tanperati ki apwoche de 90 degre Fahrenheit. Apre misyon de semèn nan, ekip la te vwayaje retounen 

nan Manchester, New Hamspshire e yo te repoze lannwit lan anvan yo te pran otobis pou yo retounen 

lakay yo nan maten. 

 

Ekip New York la gen ladan gad forè, anplwaye ak volontè nan Eta: 

 

· Gad Forè Aimee Bills: Ekip Stajyè, Konte Dutchess 

· James Canevari, DEC Tè & Forè: Sawyer, Konte St. Lawrence 

· William Fonda, DEC Afè Piblik: Ponpye, Konte Suffolk 

· Forest Ranger Nancy Ganswindt: Ekip Stajyè, Konte Dutchess 

· Paul Giachetti, Divizyon Mineral DEC: Ponpye, Konte Monroe 

· Michael Giocondo, DEC Tè & Forè: Ponpye, Konte Lewis 

· Gad Forè William Giraud: Chèf Ekip, Konte Cortland 

· Aaron Graves, DEC Tè & Forè: Ponpye, Konte St. Lawrence 

· Forest Ranger Charles Kabrehl: Chèf Ekip, Konte Warren 

· Eric Kasza, DEC Tè & Forè: Sawyer, Konte Saratoga 

·  Gad Forè Jamison Martin: Ekip Stajyè, Konte Essex 

·  Gad Forè Robert Mecus: Chèf Ekip, Konte Essex 

·  Gad Forè David Nally: Ekip Stajyè, Konte Suffolk 

·  Gad Forè Jeremy Oldroyd: Chèf Ekip, Konte Broome 

·  Gad Forè Logan Quinn: Ekip Stajyè, Konte Sullivan 

·  Gad Forè Scott Sabo: Ekip Stajyè, Konte Orange 

· Kraig Senter, Volontè: Sawyer, Konte Cayuga 

· Mark Solan, DEC Pesticides: Ponpye, Konte Saratoga 

· Joshua Utberg, Remedyasyon DEC: Ponpye, Konte Schenectady 

· Matthew Vincent, Volontè: Ponpye, Konte Essex 

 

Ponpye yo ki nan eta yo nan peyi ap ap sipòte Sèvis Forè Etazini ap travay aktyèlman kont 17 dife forè 

oswa seri dife nan nodwès – 13 nan Oregon ak kat nan Washington, sa ki kouvri yon total preske yon 

milyon karo tè. 

